
Gou Lienh Baenz Sibgvenq Yawj Saw

Moix boux vunz cungj gag miz
gij sibgvenq swhgeij, gou hix miz
gij  sibgvenq  bonjfaenh  gou.
Hainduj, gou caemh mbouj gyaez
yawj saw geijlai, hoeng doeklaeng
gou sien yawj bonj saw mizyinx
gonq, menhmenh gou couh maij
yawj saw lo, cungj maij yaw] saw
neix lij ciemhciemh biengbaenz
sibgvenq dem.

Miz ngoenz ndeu, gou caeuq
daxmeh caez bae gai, byaij gvaq
aen bouq gai saw ndeu, dingz
roengzdaeuj naemjngeix yaep ndeu,
gou lij dwg caeuq daxmeh byaij
haeuj ndaw bouq. Ndaw bouq miz
haujlai saw, gak cungj gak yiengh,
miz gohbuj. gojlwgnyez. sawcuenh
daengj. Gou swnhfwngz dawz bonj
Gojlwgnyez Gwzlinz ndeu daeuj,
yawj le yawj moegloeg, couh
roxnyinh itdingh gig ndeiyaw;.
Yienghneix, gou naengh youq gwnz
namh, mbouj rox mbouj nyinh couh
yawj hwnjdaeuj lo. Ndaw saw miz
haujlai  gojgaeq, dahsau ngaih,
dahniq gai habfeiz . dahsau gai bau
daengj gojgaeq, caen dwg mizyinx
danggmaz. Gou caem youq ndaw
saw, deng gij cingzciet doxlienz
doxdab haenx maez liux, deng gij
minghyinh bouxcawj ndaw saw
gaem hoz, saekseiz nyaenx mbouj

Leiz Fungh Iq Youq Henzndang Gou

ndaej raemxda doek, saekseiz
youh gikdoengh cancan-:---: Gou
yied yawj yied maez, daxmeh heuh
gou baenz geij sing gou cungj
mbouj nyi. Mbwn haemh lo,
daxmeh naeuz yaek ma ranz lo, gou
cij doeknaiq sisi riengz daxmeh ma
ranz. Ma daengz ranz le, gou youh
simgaenj dwk buet daengz henz
gvihsaw ra saw daeuj laebdaeb
yawj. Laxlawz, saw baenzneix nyex
vunz baenz yinx ha!

Daj neix gvaqlaeng, gou couh
heuh daxmeh lai cawx di saw
daugma, gou  hawj  swhgeij
biengbaenz boux “maezsaw” lo.
Haemhnaengz, gou cungj aeu yawj
saw. Gij saw daxmeh cawx ma
haenx cungj yawj sat lo, gou
ciengzseiz heuh daxmeh daiq gou
bae duzsuhgvanj. Yienghneix, gou
lienh baenz le gij sibgvenq ndei
yawj saw. Daj gou maij yawj saw le,
cingzcik  gou daezsang di lo,
yawjdoeg naengzlig, aeu vah gangj
saeh naengzlig cungj ak gvaq
gaxgonq haujlai lo.

Gij sibgvenq doegsaw dwg
menhmenh lienh baenz, raeuz
cijaeu dingjmaenh yawjsaw, gaenx
roengzrengz, couh miz souhaeuj
vanswd, hawj swhgeij hag ndaej
ndei guh saeh baenz.

De dwg hagseng sam nienzgaep
hagdangz dou, mingzcoh heuh Siujlingz,
hoeng gyoengq doengzhag cungj heuh de
“Leiz Fungh iq”.

Siujlingz bouxvunz iqet, aiq dwg lij
caengz miz mij sam, hoeng de lumj boux
yungh rengz mbouj rox liux nei,
baenzngoenz cungj baenq mbouj dingz.
Ndaw hagdangz boux doengzhag lawz miz
saehhoj de cungj boux daih’ it daengz
henzndang bae bang. Mboengqgonq, seiq
nienzgaep miz boux doengzhag ndeu mbouj
siujsim fadlaemx diuz ga sieng lo, byaij
roen gvezndoekndoek. Baez daengz gwn
ngaiz, cungj dwg Siujlingz bang de daek
haeux dawz daengz gyausiz hawj de gwn,
sat le lij bang boux doengzhag haenx swiq
vanj seuq bae. De yienghneix guh le 50 lai
ngoenz, boux doengzhag wnq siengj lawh de
saek mbat, de cungj mbouj hawj, cig
daengz boux doengzhag haenx sieng ndei.

Ngoenz singhgiz ndeu, roek nienzgaep
miz  boux doengzhag ndeu yawjraen
Siujlingz youq gwnz loh yungh aen ndang
iget de bang boux daxbuz ndeu doi ci gvaq
daihloh. Gwnz ci daxbuz cang haeux rim
liux, gvaq daihloh seiz ci naekgywggywg
menh dangqmaz, gwnz loh ci bae ci dauq
glg yungylemj, seizde miz song boux
doengzhag iq byaij gvaq, mbouj gvagbae
bang. Siujlingz ngamqndei lohgvaq, de

sikhaek buet gvagbae bang daxbuz doi ci.
Raen Siujlingz buet gvagbae bang le, geij
boux doengzhag hix buet gvagbae bang lo.

Bouxboux cungj gig gyaez seuqcengh
ndeiyouq. Miz ngoenz ndeu, miz boux
doengzhag ndeu byaij youq gwnz cauh—
cangz, sawqmwh lumj  suijlungzdouz
mbouj gven nei, rueg ok haujlai doengh—
yiengh, rueg ndaej de aennaj cungj
heubyaek bae. Haujlai doengzhag raen le
cungj nep ndaeng deuz vaiqvet. Siujlingz
raen le, sikhaek buet gvagbae cam
boux doengzhag haenx: “Siujhoengz, mwngz
baenzlawz yiengh la, ndang youq mbouj
baenz ma? Yungh mbouj yungh daiq
mwngz bae yawj canghyw ne?” Siujhoengz
eangj: “Aiq dwg gwn doenghyiengh loek
lo, rueg liux seizneix ndei lai lo, gou bae
aeu raemx riengx bak couh ndei lo.” Dingq
Siujhoengz  yienghneix gangj, Siujlingz
couh heuh de bae riengx bak, caemhcaiq
buet haeuj gyausiz bae aeu sauqgbaet,
fagcan] daeuj dawz gij rueg uq baet seuq
bae.

“Leiz Fungh iq” guh gij haenx hawj
daihgya gig gamjdoengh, gyoengq doengz—
hag cungj roengz gietsim aeu yiengq
Siujlingz  hagsib  haengj bang vunz,
siengsaenq baezlaeng hagdangz dou yaek
biengbaenz aen hagdangz yiengh Leiz
Fungh.

